
Gyag morro: bich cuan nlag na xabdagi,chu beung na zhacwi, quirgizhta naqui , ra ni rca loi na
bdual ro. Ra xabdagi zeicy cruzy naqui nyi nguel runybe bunyi (ni ca re 1). Gyia ni rca loi na
colory xnia chu deidy ni nquiets loi, bro naqui galbxiny rie ra bquitziny ri tich biny lany.

Nez Ndua cuan Chiapas runybe buny zeicy morro, nu lat reinyag lai. steiby lat lai Tecomate (nu
guel cuautecomate) nez lai cuan nez guet Meijy Sinaloa lai ayal, nez lad la Tierra Caliente
(Michoacan y Guerrero) runy be buny zeicy cirian, chu nez lat la Huasteca Potosina lai tima, tien
zai nezi. (Aguirre Dugua y Casas). Nez re runybén ni zeicy gyag zhieg.

Ryulazi lat nda 1500 metar ya xte Sonora cuan Chiapas, nez lat rdeidy gueu ni la Balsas.
Rdienyiazagui nez Huasteca potosina, nez lai Veracruz (Aguirre-Dughua et al. 2023). Zeicyag
rdienyi lai nde, rdieny zhurrail, xnez gueu, lat rbizhi nyies, runyazagui bda lanyu xhal guan,
rzhiewazagui rau cabai. (Janzen 1984).

Ni rca loi rac zhieg ni rie buny nyis, neip gues, cafee, siab, nax. par gacyi zhieg rrui chi agwali,
rrez rual, rual, rdie biny lany, (queity raudia bunyi) ryuly lany, gatgardoi ti ibizyai. (Aguirre-Dugua
y Casas 2022).

Rmudy ni rdia lany (Gentry 1982), racy rmudy xte ru, cuan chi rzhi zhi'ih buny, Rie (alcohol nu
guel neip gues) lany zhieg deby nu biny lany. chu a zui xhipag. Zalegza ndieby biny cuan xtuzh
cuan rmudy zeicy na sauco, gordolobo,cuachalate,eucalipto, bugambilia y canela. Rac naxy
cuan suarc, zény as rie tux alcohol loi, rugzagi lat racna buny, lanyi cuan gidy xabi rzhieu par

lady buny (Aguirre-Dugua y Casas 2022).

Chi naqui zhieg bichi racy bziun. Byacro runychie ra buny Cora Nayarit, mayo en Sinaloa,
Huasteco San Luis Potosi cuan Zoque Chiapas. Negza ra buny Morelos runy tien rdoi par ra ni
rie za ricy. bred ni rdia loh gyag rac zhan gyeb ni runy buny zeiny, cuan gyizhily ni rbeb buny .
(Aguirre-Dugua et al. 2023).

Ra ni rguily gucbe lag za gyag ni nu liaz buny na gyag ni nu lany dany. Nyi na par yculo buny
tien bal ira ni nu dany a bian ni nu liaz buny. (Aguirre-Dugua et al., 2023).

